
ӘОЖ 34:004

ҚАЗАҚСТАННЫҢ ЗАҢ ПРАКТИКАСЫНДА ЖАСАНДЫ  
ИНТЕЛЛЕКТТІ ҚОЛДАНУДЫҢ ЕРЕКШЕЛІКТЕРІ МЕН ОНЫҢ 

ҚҰҚЫҚТАНУ МАМАНДЫҒЫНА ӘСЕРІ

Жалтырбаева Рауан Серікбайқызы
Құқықтану кафедрасының оқытушысы, Заң ғылымдарының магистрі,
Қ.Жұбанов атындағы Ақтөбе өңірлік университеті, Ақтөбе қаласы, Қазақстан 
Республикасы; e-mail: rauka8@mail.ru

Аннотация. Мақалада Қазақстан Республикасындағы жасанды интеллекттің 
ағымдағы құқықтық реттеу мәселелері зерттеледі. Қазіргі қоғамда қарқын алып келе 
жатқан жасанды интеллектті заң практикасында және сот процесінде қолданудың 
ерекшеліктері мен тәуекелдері, сондай-ақ оның құқықтану мамандығына және жалпы 
азаматтардың тағдырына әсері қарастырылған.

Сонымен қатар Қазақстанның цифрлық экономикасын дамыту жағдайында заң прак-
тикасында жасанды интеллектті пайдаланудың ерекшеліктері мен перспективалары 
зерттеледі, жасанды интеллект технологияларын әзірлеу және қолдану саласындағы 
отандық және шетелдік ғалым-зерттеушілердің еңбектері талданады.

Зерттеу жұмысында жасанды интеллекттің құқық саласына тиімді әсері және 
тиімсіз жақтары салыстырмалы талданған. Мысалы, кейбір зерттеушілер жасанды ин-
теллектінің құқық саласы мен заң практикасында қалыпты жұмыстарды жеңілдетіп, 
уақытты үнемдеуге, заң қызметтерін автоматтандыруға оң әсерін тигізетіндігін дәлел-
десе, кейбіреулері жасанды интеллектінің дұрыс шешім қабылдамай, теріс әрекеттер 
жасап, қоғамға зиянын тигізетіндігін дәлелдейді. Сонымен қатар жасанды интеллектінің 
заңгер мамандығына әсерінің оң және теріс жақтары, әсіресе аталған сала қызметкер-
лерінің жұмыссыз қалу қаупі де талқыланады. Зерттеу жұмысында шетелдік жасанды 
интеллект зерттеулерінің есебінен және Қазақстандық зерттеулерден сандық көрсет-
кіштер келтірілген. Қазіргі кезде онлайн сервистердің көбеюі, жаңа технологиялардың 
қолданысқа ие болуы, сот төрелігі сияқты процестердің автоматтандырылуы жасанды 
интеллектінің қарқынды дамып келе жатқандығының дәлелі бола алады.

Түйін сөздер: жасанды интеллект, чат-бот, робот-заңшығарушы, робот-заңгер, он-
лайн сот төрелігі.

ОСОБЕННОСТИ ПРИМЕНЕНИЯ ИСКУССТВЕННОГО  
ИНТЕЛЛЕКТА В ЮРИДИЧЕСКОЙ ПРАКТИКЕ И ЕГО ВЛИЯНИЕ  

НА ЮРИДИЧЕСКУЮ ПРОФЕССИЮ В КАЗАХСТАНЕ

Жалтырбаева Рауан Серикбаевна
Преподаватель кафедры юриспруденции, магистр юридических наук,  
Актюбинский региональный университет имени К.Жубанова, г.Актобе, 
Республика Казахстан; e-mail: rauka8@mail.ru

Аннотация. В статье исследуется текущее правовое регулирование искусственного 
интеллекта в Республике Казахстан. Рассмотрены особенности и риски применения ис-
кусственного интеллекта в судебном процессе и юридической практике, а также его вли-
яние на юридическую профессию и на судьбу граждан в целом.

А также исследованы значимость, особенности и перспективы использования искус-
ственного интеллекта в юридической практике в условиях развития цифровой экономи-
ки Казахстана, проанализированы работы отечественных и зарубежных исследователей  
в сфере разработки и применения технологий искусственного интеллекта.

В исследовательской работе проведен сравнительный анализ эффективности и неэф-

фективности влияния искусственного интеллекта на сферу правовых отношении. Напри-
мер, в то время как некоторые исследователи доказывают, что искусственный интеллект 
облегчает типичную работу в области права и юридической практике, что он оказывает 
положительное влияние на экономию времени, автоматизацию юридических услуг, неко-
торые доказывают, что искусственный интеллект не принимает правильных решений, 
совершает негативные действия и наносит вред обществу. Также обсуждаются преи-
мущества и недостатки влияния искусственного интеллекта на профессию юриста, в 
особенности риски потери работы работников данной отрасли. В исследовательской ра-
боте приведены количественные показатели из отчета зарубежных исследований и казах-
станских исследований по влиянию искусственного интеллекта в юридической практике. 
В настоящее время рост онлайн-сервисов, внедрение новых технологий, автоматизация 
таких процессов, как правосудие, могут свидетельствовать о стремительном развитии 
искусственного интеллекта в этой сфере.

Ключевые слова: искусственный интеллект, чат-бот, робот-законодатель, робот-ю-
рист, онлайн-правосудие.

FEATURES OF THE USE OF ARTIFICIAL INTELLIGENCE  
IN LEGAL PRACTICE AND ITS IMPACT ON THE LEGAL  

PROFESSION IN KAZAKHSTAN

Zhaltyrbayeva Rauan Serikbaykyzy
Teacher of Jurisprudence Degree of Master of Jurisprudence, Aktobe Regional University after 
K.Zhubanov, Aktobe, Kazakhstan; e-mail: rauka8@mail.ru

Abstract. The article examines the current legal regulation of artificial intelligence in the 
Republic of Kazakhstan. The features and risks of using artificial intelligence in the judicial 
process and legal practice, as well as its impact on the legal profession and on the fate of citizens 
in general, are considered.

The significance, features and prospects of using artificial intelligence in legal practice in 
the context of the development of the digital economy of Kazakhstan are also investigated, the 
work of domestic and foreign researchers in the field of development and application of artificial 
intelligence technologies is analyzed.

In the research work, a comparative analysis of the effectiveness and inefficiency of the 
influence of artificial intelligence on the sphere of legal relations was carried out. For example, 
while some researchers prove that artificial intelligence facilitates typical work in the field of law 
and legal practice, that it has a positive impact on saving time, automating legal services, some 
prove that artificial intelligence does not make the right decisions, commits negative actions and 
harms society. The advantages and disadvantages of the influence of artificial intelligence on the 
legal profession are also discussed, especially the risks of job loss of employees in this industry. 
The research paper presents quantitative indicators from the report of foreign studies and Kazakh 
studies of artificial intelligence in legal practice. Currently, the growth of online services, the 
introduction of new technologies, the automation of processes such as justice, may indicate the 
rapid development of artificial intelligence in this area.

Keywords: artificial intelligence, chatbot, robot legislator, robot lawyer, online justice.

DOI: 10.52026/27885291_2023_74_3_239

Кіріспе 
Жасанды интеллект технологиясының 

қарқынды дамуы адамзатқа, соның ішін-
де заң қауымдастығына жаңа қиындықтар 
туғызуда. Бұл заң практикасына, құқықтану 
кәсібіне, құқықтық және жалпы құқықтық 
жүйе үшін негізгі әсері дегенді білдіреді. 

Осы мәселе бойынша заңгер ғалымдар 
мен практиктердің алдында бірнеше 
сұрақтар туындап отыр: жасанды интел-
лект құқықтану мамандығының жойылуы-
на әсер ете ме? Жасанды интеллектті заң 
практикасында қолданудың ерекшеліктері 
мен проблемалары және оның құқықтану 

мамандығына әсері қандай? Жаңа техноло-
гиялардың дамуы құқық саласындағы ка-
дрлардың кейбір санаттарын роботтармен 
алмастыра ма? Жасанды интеллектті заң 
практикасында қолдану қаупі қандай?

Әлемдік тәжірибені талдау көрсетіп оты-
рғандай, әр елде жасанды интеллектті рет-
теу қажеттілігі туралы мәселе құқықтық 
жүйенің ерекшеліктерін мен сипатын еске-
ре отырып, әр түрлі жолдармен шешіліп 
келеді. Кейбір елдерде жасанды интеллект 
(Қытай) саласындағы бәсекеге қабілеттілік-
ті қамтамасыз етуге бағытталған мемлекет-
тік бағдарламаларды, жасанды интеллект 
(АҚШ) саласындағы зерттеулер мен әзірле-
мелердің стратегиялық жоспарларын жаса-
умен шектеледі, ал басқа елдерде - норма-
тивтік құқықтық актілерді, стандарттарды 
қабылдау арқылы жасанды интеллектті нор-
мативтік-құқықтық реттеу әрекеттері жа-
салуда. Кейбір елдерде реттеуге экспери-
менттік тәсілдер дайындалуда (ашық үкімет 
тәсілдерін пайдалану, бизнес-қауымда-
стықтар мен азаматтық қоғам өкілдерін тар-
та отырып нормативтік-құқықтық актілерді 
талдау, қабылданған актілердің тиімділігіне 
мониторинг жүргізу және т.б.). Әлемде жа-
санды интеллектті әзірлеу және пайдалану 
тәртібін реттейтін кешенді нормативтік ак-
тілер әлі де жоқ деуге болады [1].

Материалдар мен әдістер
Зерттеудің стратегиялық аспектілері ло-

гикалық, жүйелік, нақты тарихи, құндылық 
сияқты ыңғай кешені аясында қарастырыл-
ды. Зерттеуді орындау кезінде құқықтық 
зерттеулерді жүргізудің диалектикалық, 
формальды-логикалық, салыстырмалы, де-
дуктивті, индуктивті және абстракциялық 
әдістемелерін қамтитын жалпы құқықтық 
әдістеме қолданылды. Зерттеу әдістемесі 
нормативтік құқықтық актілерді, сондай-ақ 
зерттелетін доктриналар өкілдерінің ғылы-
ми еңбектерін түсіндіру және жүйелі талдау 
әдістерін қолданудан тұрады.

Нәтижелер және талқылау
Бүгінгі күнге дейін «мықты» жасанды ин-

теллект деп аталатын нәрсені жасау фактісі 
тіркелмеген, ол әдетте адаммен байланысты 
осы сөзді түсінуге қабілетті. Шахмат ойнау-
дан бастап музыкалық шығармалар мен кар-
тиналар жасауға дейінгі жеке мәселелерді 
шешуге қабілеті бар әр түрлі интеллектуал-
ды бағдарламалар бар. Бірақ бүгінгі күнгі 
барлық бағдарламаларды тек шартты түрде 
интеллектуалды деп атауға болады («әлсіз» 

жасанды интеллект), өйткені олардың қыз-
меті айтарлықтай шектеулі болып келеді [2].

Аталған мәселе құқықтық қоғамдастықта 
белсенді түрде талқылануда: Пікірлер тех-
нологиялық инновацияларға консервативті 
көзқарастан бастап, жасанды интеллектті 
заң практикасында қолдану мүмкіндігінде 
жағымды әсерлерді жеткілікті түрде қабыл-
дауға және болжауға дейін жалғасып жатыр. 
Жалпы алғанда зерттеуші А.А.Соколова осы 
мәселе бойынша келесідей ұсыныстар жа-
сайды:

- жалпы құқықтанудың дамуына қауіп 
ретінде;

- заң ғылымының жекелеген элемент-
терінің жаңа сапасын анықтайтын ноу-хау-
дың бірі ретінде;

- құқықтануға жаңа модернизация әке-
летін қазіргі заманғы технология ретінде  
[3, 352-б.].

Кейбір заңгерлер құқықтану мамандығы-
на технология қауіп төндіреді ме деген 
сұраққа жасанды интеллект – бұл адамға 
тиімдірек жұмыс жасауға мүмкіндік беретін 
құрал, стандартты сұрақтарға жауап беру 
кезінде адвокаттардың қаражаты мен уақы-
тын үнемдейді, сонымен қатар клиент тура-
лы мәліметтерді енгізе алады, яғни көмекші 
қызмет көрсете алады. Мәселен, И.В.Пон-
киннің пайымдауынша, жасанды интеллект 
әртүрлі міндеттерді дұрыс және жылдам 
шешуге қабілетті болып келеді, бұл заң қы-
зметтерін тиімдірек көрсетуге, сондай-ақ 
мемлекеттік басқарудағы белгілі бір міндет-
терді шешуге ыңғайлы ықпал етеді [3, 311-
312-б.]. 

Басқа авторлар робот-заңгерге әлі де бол-
са күмәнмен қарайды, өйткені роботтанды-
ру қателіктердің артуына әкеледі.  Олардың 
пікірінше, бұл жаңа жүйе бірнеше жыл-
дан кейін заңгерлердің кейбір қызметтерін 
орындауға  мүмкіндік алады. Алайда жасан-
ды интеллект ешқашан адвокатты толықтай 
алмастыра алмайды [4].

Шетелдік ғалымдардың кейбір бол-
жамдары бойынша компьютерлік оқы-
ту және басқа да цифрлық технологиялар 
жақын арада құқықтану мамандығын өзгер-
те алады, ал жасанды интеллект адвокат-
тарды құқықтық зерттеулерден ығыстырып 
шығарады. Ғалымдар  Д.О.МакГиннис және 
Р.Дж.Пирс жасанды интеллекттің заңгерлік 
қызметке әсерін талдай отырып,  жасанды 
интеллектінің «дами келе заңгерлік қызмет-
те маңызды рөл атқаратынын» және «уақыт 
өте келе компьютерлер көптеген заңгерлер-
ге қарағанда құқықтық қызметтерді тезірек 

және тиімдірек көрсете алатынын» атап 
өтеді. 

Бұл ретте «заңгерлер тауарға айналдыру 
мүмкін емес қызметтерді көрсетуді жалға-
стыратын болады». Мұндай заңгерлер қата-
рына «арнайы маманданған, сотта сөйлейтін 
немесе сапасы адами қарым-қатынасқа қат-
ты тәуелді болатын қызметтерді ұсынатын-
дарды да» жатқызуға болады. «Барлық басқа 
жағдайларда компьютерлік технологиялар-
ды құқықтық қызмет саласына, соның ішін-
де заңнамалық және этикалық кедергілерге 
ілгерілету жолында тиімді кедергілер жоқ», 
- дейді олар [5]. 

Ресейдің жетекші заңи компаниясы  
«Пепеляев Групп» серіктесі Р.Бевзенко да 
осындай пікірде. Оның пікірінше, елу жыл-
дан кейін робот-заңгерлер осы сала қызмет-
керлерінің мәмілелер жасау, кеңес беру, сотқа  
құжаттарды әзірлеу сияқты қызметтерінің 
80 немесе 90 пайызын толығымен ығысты-
рып қана қоймай, сонымен қатар даулардың 
басым көпшілігінің қатысушысы болады. 
Роботтар жасай алмайтын жалғыз нәрсе – 
бұл алдыңғы білімге тікелей негізделмеген 
жаңа нәрсе ойлап табу. Мұны құқықтық 
чат-боттардың негізін қалаушы заңгерлер 
(құқық саласының профессорлары) жасай 
алады. Және бұл алғашқы робот-профессор 
пайда болғанға дейін болады» [6]. 

П.М.Морхат заң практикасында жасанды 
интеллектті қолдану мәселелерін зерттей 
отырып, «кейбір зерттеушілер жасанды ин-
теллектті қолдану заң практикасын жүзеге 
асыруға айтарлықтай әсер етпейді деп са-
найды, өйткені заңгерлік қызметтер маңы-
зды, нақты анықталған танымдық қабілет-
терді қажет етеді және танымның мұндай 
жоғары деңгейі жасанды интеллект техно-
логиясының мүмкіндіктерінен жоғары тұра-
ды (кез келген жағдайда және бүгін және 
жақын болашақта да)». Мұндай танымдық 
қабілеттердің көрінісі ретінде ол «күн сай-
ын абстрактілі ойлау мен құқықтық және 
фактілік белгісіздік жағдайында проблема-
ларды шешу қабілеттерін біріктіретін» ад-
вокаттардың қабілетін келтіреді [6, 66 б]. 
Сондай-ақ жасанды интеллект «құқықтық 
қызметке тән аналогия бойынша пайымдау 
сияқты озық танымдық процестерде» де ай-
тарлықтай артта қалып қояды. Ол «компью-
терлер жоғары деңгейлі ойлау қабілетіне ие 
болғанша, жасанды интеллект заң практи-
касындағы мәселелерді толықтай шеше ал-
майды» деген пайымға келеді [7, 66-б.]. 

Осындай пікірлерді А.А.Соколова, Д.О.
МакГиннис, Р.Дж.Пирс сияқты ғалымдар 

қолдайды. Сонымен А.А.Соколова жалпы 
құқықтық қызмет тек формальды белгілер-
мен ғана емес, сонымен бірге құқықтық сана 
деңгейі, құқықтық психология (сезімдер, 
эмоциялар); құқық қағидаларын қолдана 
білу; адалдық, шынайылық, азаматтардың 
ар-намысына, қадір-қасиетіне немесе іскер-
лік беделіне нұқсан келтіретін мәліметтер 
сияқты  құндылық компоненті бар құқықтық 
санаттарды сипаттау, аффект жағдайы; рито-
рикалық өнер; жасанды интеллектке бағына 
бермейтін жеке тәжірибе және тағы басқа  
жағдайлар секілді  оның ажырамас бөліктері 
болып саналатын ерекше құқықтық ойлау-
мен де сипатталады. 

В.С.Бредневаның айтуынша заңгердің 
қоғамдағы рөлі маңызды болып қала береді. 
Болашақта еңбек нарығында ірі көлемдегі 
ақпараттарды жылдам өңдей алатын және 
күрделі стандартты емес құқықтық мәселе-
лерді тез шеше алатын жоғары білікті заң-
герлер қалады деп болжауға болады. Қалған 
заңгерлер құқықтық саламен байланысты 
мамандықтарға қайта кәсібилену қажеттілі-
гіне тап болады [9, 11-б.]. 

Д.О.МакГиннис, Р.Дж.Пирс жаңа техно-
логиялар әсіресе заңгерлердің екі санаты-
на тиімді болуы мүмкін деп санайды: ма-
мандықтың танымал өкілдері, олар одан да 
танымал бола бастайды және өз жұмысын 
ұйымдастыруды өзгерте алатын және ма-
шиналар ұсынатын арзан компоненттердің 
артықшылықтарын пайдалана алатын заң-
герлерге өз ықпалын кеңейте алады. Мұн-
дай заңгерлер орта деңгейдегі клиенттер 
мен шағын бизнестің есебінен қол жетімді 
қызметтер кешенін үлкейте алатын еді.  
Қалыпты және көп өзгере қоймайтын сала-
ларда кәсіби заңгерлер салыстырмалы түрде 
қарағанда аздау шығынға соғады. 

Дегенмен де қалыпты құжаттармен 
және келісім-шарттармен жұмыс жасайтын 
құқықтық кәсіп өкілдеріне келетін болсақ, 
олардың қызмет етуі әлдеқайда қиындау 
болуы  әбден мүмкін, өйткені компьютер-
лердің мұндай күнделікті жұмыстардың көп 
бөлігін орындау мүмкіндігі бар. Сол себепті 
қызмет алушыларға тиімді технологиялар-
дың дамуы заңгерлер үшін қиындау соғуы 
мүмкін. Сонымен қатар «технологиялық да-
мудың бірқатар өнімдері заңгерлер қызметін 
тиімді және ыңғайлы ету мүмкіндіктері бар» 
[5]. 

Жасанды интеллект технологиялары бү-
гінде заң практикасында тиімді қолданылып 
келеді. 2016 жылдың ақпанында Британдық 
студент Джошуа Бродер (Joshua Browder) 

автоматты қызметті іске қосты, ол дұрыс 
емес машина тұрағы үшін алынған айыппұл 
түбіртектеріне шағым жасауға және жіберу-
ге көмектеседі. Мұндай айыппұлдар кейде 
әділетсіз жазылады, ал қарапайым халыққа 
өз бетінше дауласу өте қиын, ал адвокаттың 
қызметі айыппұлдың өзінен гөрі қымбатқа 
түседі. 21 айда Do Not Pay қызметі Лондон 
мен Нью-Йорк қалаларында 4 миллион дол-
лар айыппұлды жоюға көмегін тигізді. Осы 
ретте бұл «заңгер» мүлдем тегін жұмыс 
істейді1. 

2016 жылдың қазан айында бүкіл заң 
әлемінде Страсбург сотының шешімдерін 
79% - ға дейін болжайтын алгоритм жа-
салғаны туралы жаңалықты жария болды. 
АҚШ пен Ұлыбританияның алгоритмді жа-
саушы ғалымдары уақыт өте келе бұл жүй-
енің істерді маңыздылығы бойынша іріктеу 
және сұрыптау кезінде сұранысқа ие бола-
тынына сенімді.

Сонымен, Patent Bot сауда белгілерін 
патенттеу бойынша Украинаның өндірісі, 
сондай-ақ Ұлыбританиядағы сот төрелі-
гінің жүйесін өзгерткен, үйсіздерге уақытша 
баспана алуға көмектескен және қарапай-
ым азаматтарға дұрыс емес машина тұрағы 
үшін айыппұлдарды даулаған ақысыз  
Do Not Pay заңгер-боты қазіргі заманның 
көрнекті боттары ретінде танылды [4]. 

Осылайша, құқық жүйесіне жаңа техно-
логияларды енгізу олардың тиімділігін көр-
сететін әлемдік тәжірибенің мысалдарымен 
расталады. 

Заң ғылымында жасанды интеллектті 
құқықтануда қолданудың мүмкін бағытта-
ры туралы мәселеге қатысты әртүрлі көзқа-
растар айтылуда. Сонымен И.Цветкова-
ның айтуынша, қазіргі құқық саласындағы 
технологиялар мына бағыттармен дамып 
келеді: қызмет алушылар үшін құқықтық 
онлайн-сервистердің көбеюі, күнделікті 
құқықтық қызметтерді автоматтандыру, сот 
төрелігі жүйесін онлайн режимге ауыстыру, 
сондай-ақ жасанды интеллектке негізделе 
отырып шешімдер жасау. Бұл «құқық саласы 
автоматтандыруға ыңғайлы» болғандықтан, 
ең алдымен заңгер күн сайын орындайтын 
типтік қызметтер автоматтандырылған [9]. 

А.А.Соколованың пікірінше құқықтық 
салада жасанды интеллектті қолданудың 
а) техникалық-құқықтық операциялардың 
белгілі бір түрлерін компьютерлік автомат-

1  Бот-юрист успешно оспорил 160000 штрафов за парковку в Лондоне и Нью-Йорке [Электронный ресурс].  
URL:  https://habr.com/ru/post/395563/ (дата обращения: 07.05.2023)

тандыру арқылы және б) «машинаның» өзі 
анықтайтын мақсаттар мен міндеттерді қо-
юды көздейтін жасанды интеллектті қолда-
ну сияқты екі мүмкін бағыты бар.

П.М.Морхат шетелдік құқықтық әдебиет-
терге талдау жасай отырып, осы сала бойын-
ша жасанды интеллектті қолданудың келесі 
бағыттарына назар аударады [7, 65-66-б.]: 

- жасанды интеллект жүйелерінің көме-
гімен, оның ішінде сот практикасы негізін-
де құқықтық негіздемелерді модельдеу (ол 
үшін жүйені құқықтық пайымдаудың бел-
гілі бір негізгі аспектілерін түсінуге үйрету 
керек);

- заң практикасы немесе зерттеулер ая-
сында қолданылатын жасанды интеллект-
пен жұмыс жасайтын есептеу құралдарын 
жасап шығару (атап айтар болсақ, тиісті сот 
шешімдерін іздеу және нақтылау, оларды 
сұрыптау, саралау, сот актілерінің тарихи 
маңыздылығын талдау мақсатында);

 - шешімдер қабылдап, қорытындылауға 
жәрдемдесу (мәселен, мемлекеттік және 
әкімшілік-аумақтық басқаруларда);

- құқықтық ақпаратты жинау, топтау және 
интеграциялау;

- белгіленген салаларда қабылданған 
шешім салдарын болжай алу;

- болжамды талдау негізінде сот практи-
касындағы істің нәтижесін болжау;

- стандартты заңды құжаттарды, сон-
дай-ақ шарт нысандарын дайындау; 

- құқықтық өзіне-өзі көмек көрсетудің 
интернет-порталдарын құру.

Д.О.МакГиннис және Р.Дж.Пирс жақын 
болашақта жасанды интеллекттің әсерінен 
айтарлықтай өзгеретін заң қызметінің бес 
саласын құрастырды: 1) істің мән-жайлары 
бойынша мәлімет іздеу; 2) прецеденттерді 
іздеу; 3) құжаттарды жасау; 4) іс материал-
дарын әзірлеу; 5) істің нәтижесін болжау. 
Сонымен қатар қазірдің өзінде компью-
терлік технологиялар заңгерлерге айтар-
лықтай бәсекелестік тудырып отыр және 
олардың монополиясына нұқсан келтіреді. 
Ірі қаржы компаниялары компьютерлік заң 
қызметтерін ұсынады, дегенмен экономика-
лық тұрғыдан алғанда маңызды әзірлемелер 
жоғарыда аталған бес бағыттың үшеуінде 
ғана бар – бұл прецеденттерді іздеу, істің 
мән-жайлары туралы мәлімет іздеу және құ-
жаттарды рәсімдеу [4, 1230-б.].  

Алайда жасанды интеллектті қолдану 

процесінде, соның ішінде заң практикасын-
да бірқатар мәселелер пайда болуы мүмкін, 
олардың ішінде П.М.Морхат төмендегілерді 
көрсетеді:

- жасанды интеллект жүйелерін стандарт-
тау мәселелері;

- лицензиялау мәселелері;
- жеке мәліметтер мен жеке ақпараттың 

құпиялылығын қамтамасыз ету мәселелері;
- кәсіби этика нормаларын сақтауды 

қамтамасыз ету мәселелері [7, 66-б.]. Осын-
дай проблемалардың бірі ретінде жасанды 
интеллектті заң практикасында қолдану 
саласындағы нормативтік - құқықтық ак-
тілердің болмауын айтуға болады.

А.А.Соколованың пікірінше жасанды 
интеллектті енгізуге ең «осал» құқықтану-
дың екі негізгі саласы бұл – сот практикасы 
және заңды жобалау қызметі. Судьяның не-
гізгі міндеті бейтараптық пен объективтілік-
ті сақтай отырып, қарастырылып отырған 
іс-әрекетті кәсіби түрде саралау, ол заңның 
белгілі бір нормасына жатады ма, жоқ па де-
ген мәселенің шешімін табу болып табыла-
ды. Бұл тұрғыда сот шешімін қабылдау про-
цесі берілген бағдарламаға ұқсас алгоритм: 
кейде ерекше күрделі өмірлік сызбасы бар 
нақты оқиға әдеттегі жағдайларды реттеу-
ге бейімделген жалпы құқықтық нормамен 
біріктірілуі керек. 

Алайда кейбір зерттеушілердің пікірін-
ше судьялардың да жұмысына келтірілетін 
факторлар бар. Техникалық ақаулар мен 
жөнсіз адамдардың қасақана араласуы да 
жасанды интеллект жүйелерінің жұмысына 
қауіп төндіреді. Құқық саласындағы жасан-
ды интеллект жүйесі, әсіресе сот жүйесінде, 
сот процесіне тікелей немесе жанама қаты-
сы бар тараптар жағынан хакерлік шабуыл 
объектісі болуы мүмкін. Әрине судьялар да 
әр түрлі қауіп-қатер, пара немесе ішкі ала-
лаушылыққа ұшырауы мүмкін. Бірақ  бұл 
жөнсіз адамдар бұзылған жүйеге қол жеткі-
зе алатын толық бақылаудан түбегейлі ерек-
шеленеді [10].

А.А.Соколова сот практикасында жасан-
ды интеллектті қолдану перспективасын 
екі бағыт бойынша қарастырады: әлемдік 
тәжірибеде бұрыннан қолданылып жүрген 
және тұрақты дами алатын нәрсе - судья-
ларды жасанды интеллект функцияларында 
бағдарламалауға болатын типтік, техника-
лық-құқықтық жұмыстан босату. Мысалы, 
Американдық зерттеушілер АҚШ Жоғарғы 
сотының шешімдерін болжауға арналған 
модель жасады. Осы модельдің көмегімен 
жасанды интеллект 28000 істің 70,2% нәти-

жесін дұрыс болжады, ал жеке судьялар-
дың шешімдерін машина жүйесі екі ғасы-
рға жуық уақыт ішінде (1816-2017) 240 000 
судьяның 71,9% жағдайда дұрыс болжады  
[4, 354-б.]. Дегенмен бүгінгі күнге дейін 
жасанды интеллект технологияларының 
ешқайсысының толықтай болжауға қауқары 
жоқ. 

А.А.Соколованың пікірінше заң жобасын 
жасау кезінде жасанды интеллект заң жоба-
лау қызметіне, оның ішінде заң техникасы-
ның қажеттіліктеріне қызмет ететін құрал 
ретінде; құқықтық актілер жобасын әзірлеу 
процесіне қатысатын робот-заң шығарушы 
ретінде қолданылуы мүмкін [4, 354-б.]. 
Зерттеуші Н.Глебов ойынша оптимистік 
тұрғыдан заң шығарушы робот «адами 
факторлардың қатысуынсыз дұрыс заңна-
малар жасауға және қателіктерді түзетуге» 
қабілетті деп санайды [11]. Біздің ойымыз-
ша жасанды интеллекттің көптеген міндет-
терді шешу, ақпараттың барлық түрін өңдеу 
қабілеті сияқты артықшылықтарын ескере 
отырып, оны қайталануларды, олқылықтар-
ды, қайшылықтарды жою және заңнама са-
лаларын жүйелеу мақсатында мониторинг 
арқылы қолданыстағы заңнаманы жетілдіру 
үшін қолданған жөн.

Қазақстандық авторлардың пікірінше, 
құқықтық қызмет саласында жасанды ин-
теллектінің қолданылуына осы салада 
пайдаланылатын көптеген құжаттардың 
бастапқы мазмұны, реттелген және біркел-
кі құрылымның болмауы кедергі келтіреді 
деп есептейді. Сондықтан да көп жағдайда, 
құжаттар бастапқы түрінде жасанды интел-
лект жүйелері арқылы өңдеуге жарамай-
ды, ал жасанды интеллекттің қолданылуы 
адамның тікелей қатысуынсыз жүрмейді. 
Осы жерде айта кететін жайт, болашақта 
құқықтық саланы цифрландырудың өсуімен 
және жасанды интеллекттің интеллектуал-
дық деңгейінің дамуымен бұл жағдай өзге-
руі мүмкін [12]. 

Жасанды интеллект сонымен қатар заң 
жобасының тұжырымдамасын әзірлеу ба-
рысында заң жобасының салдарын анықта-
уда, заң техникасы ережелерінің негізінде 
құқықтық нормаларды тұжырымдау кезін-
де қолданған жөн. Бүгінде Қазақстанда 
құқықтық норма шығару процесіне жасан-
ды интеллект элементтерін енгізу бойынша, 
сондай-ақ деректердің үлкен көлемімен жұ-
мыс істеуге арналған талдау құралдарын ен-
гізу бойынша жұмыстар жүргізілуде.  Жаңа 
ақпараттық технологияларды қолдану заң 
жобаларын әзірлеу кезінде болжамды-тал-

дау жұмысының сапасын арттыруға мүм-
кіндік береді деп болжануда. Бұл жұмыс заң 
шығару процесіне қатысушылар қосылатын 
«Е-заңнама» ақпараттық жүйесі шеңберінде 
жүргізілуде2.

А.А.Соколованың пайымдауынша 
құқықтық саладағы құқықтық теория-
ларды дайындау, стратегиялық бағыттар-
ды анықтау, тиісті шешімдерді қабылдау 
ақыл-ой күші мен шынайы өмірлік тәжіри-
бені талап етеді. Сол себепті де «әлеумет-
тік-құқықтық қолдауды, нормативтік ак-
тілердің ғылыми тұжырымдамасын жасау 
болып табылатын кәсіби заңгерлердің зият-
керлік ақыл күшін талап ететін және жоға-
ры деңгейдегі шеберлікті, кәсібилікті талап 
ететін аналитикалық қызметтегі негізгі рөл 
зияткер дәрежесі бар заңгерлерге тиісті бо-
лып табылады. Жоғары деңгейлі заңгерлер 
зиялы қауым өкілдері ретінде, өз кәсібінің 
қас шеберлері ретінде жасанды интеллектті 
қолдана отырып, бәсекелестіктен тыс қалуы 
мүмкін.

Әлеуметтану саласындағы және статисти-
калық мәліметтерді өңдеу, сандық жағынан 
талдау, аталған шешімдердің салдарын 
болжаудың математикалық әдіс-тәсілдері, 
ірі көлемдегі ақпараттың «жасырынған» 
мәліметтерін анықтау үшін сандық дәлелде-
мелер мен алгоритмдер құру бұл - жасанды 
интеллекттің зерттеу саласы болып есепте-
леді [3, 355-б.]. 

Кейбір авторлардың айтуынша жаңа тех-
нологиялар құқықтану мамандығы туралы 
түсінікті айтарлықтай өзгертеді. Құқықтану 
кәсібінде сот отырысы хатшысының, заң-
гердің көмекшісінің, соттың, нотариустың 
техникалық қызметтері автоматтандырылуы 
мүмкін. 

Цифрлық заң техникасын қолдану тек 
заң шығарумен ғана шектелмейді, сонымен 
қатар оны жүзеге асыру саласына енгізу-
ге де болады. Шет елдердің тәжірибесі бұл 
құқықты жүзеге асырудың, оның ішінде 
құқық қолдану қызметінің тиімділігін арт-
тырудың тиімді жолы екенін көрсетеді. Заң 
саласына жаңа технологияларды дамыту 
және енгізу құқықтық білім саласына кәсі-
би құзыреттіліктерді дамытуды талап етеді.  
Бұл туралы қазақстандық авторлар да пікір-
лерін білдіруде. Олардың пікірінше «желілік 
құқық» теориясы құқықтағы жаңа элемент-
терді, оған жаңа технологияларды енгізуді, 
құқықтық реттеу процестерін автоматтан-

2  При разработке законов будут использовать искусственный интеллект. [Электронный ресурс]. URL:  
https://profit.kz/news/54619/Pri-razrabotke-zakonov-budut-ispolzovat-iskusstvennij-intellekt/.(дата обращения: 07.05.2023)

дыруды, әсіресе құқықты жүзеге асыруды 
– құқық нормаларын, шарттарды орындау, 
сақтау және қолдануды ескереді [12]. 

А.А.Соколованың пікірінше құқықтық 
білім саласын жаңғырту заңгерлердің 
жаһандық өзгермелі әлемде өздерінің кәсі-
би қызметтерін атқару қабілетін арттыру-
ды мақсат етуі керек. Құқықтану саласына 
жасанды интеллектті енгізу заңгердің кәсі-
би құзыреттілігі тұжырымдамасының жаңа 
бастамаларын анықтайды. Компьютерлік 
технологиялар заңгерлік мамандықты түбе-
гейлі өзгертіп келе жатыр. Әлемді, еңбек на-
рығында жоғарыда айтылғандай құқықтық 
қызметтерді онлайн, компьютерлік техноло-
гиялармен атқаратын, автоматтандырылған 
сервистермен қамсыздандырылған маман-
дықтар пайда болуда. Кәсіптік оқыту мо-
делінің нарық талаптарына сәйкес келмеуі 
жас мамандардың жұмысқа орналасу тәуе-
келдерін қиындатуы мүмкін [3, 355-б.]. 

Заңнаманы талдау, бағалау, құқықтық 
нормаларды түсіндіру, заңнамадағы 
олқылықтардың орнын толтыру кезінде 
құқық ұқсастығын қолдану, медиация си-
яқты дағдылар жасанды интеллект техноло-
гияларын білумен және оларды практикада 
қолдану дағдыларымен толықтырылуы тиіс. 
Осыған байланысты заң ғылымдары мен 
жасанды интеллекттің озық технологияла-
рының тоғысында орналасқан пәнаралық 
ғылыми бағыттарды қалыптастыру орынды 
болып табылады.

Құқықтық білім беру саясатының стра-
тегиясында, біріншіден, заманауи ақпарат-
тық-коммуникациялық технологияларды 
зерттеуге баса назар аудару керек; екіншіден, 
заңгер мен IT-маманның білімі мен құзы-
ретіне ие, бірлескен күш-жігермен цифрлық 
бағдарламаларды, алгоритмдерді, құқықтық 
қызметтің нәтижелеріне неғұрлым тиімді 
әсер ететін өнімдер және т. б. әзірлеуге қа-
білетті  мамандардың жоғары деңгейлі то-
бын даярлауға көңіл бөлу керек [3,  356-б.]. 

Заң қызметтері нарығында жасанды ин-
теллектті пайдалану мәселелері мен пер-
спективалары зерттеушілердің ерекше 
назарын аударады. Мысалы, AI Index зерт-
теулеріне сәйкес жасанды интеллект индексі 
бойынша 25 елдегі жасанды интеллект ту-
ралы заңнамалық актілерді талдау келесідей 
заң жобаларының санын көрсетеді: жасан-
ды интеллект негізінде қабылданған заңна-
малар саны 2016 жыл мен 2021 жыл ара-

лығында 1-ден 18 % дейін өскен. Олардың 
дені  Испания, Америка Құрама Штаттары 
және Ұлыбританияға шақ келеді3.

 Қазіргі кезде шетелдік зерттеушілер 
атап өткендей, «ақпараттық технологиялар 
қарқынды түрде дамып келеді. Нәтижесін-
де заңгер мамандығы үлкен құлдыраудың 
алдында тұр және бұл құлдырау қазірдің 
өзінде басталды». Олар өздерінің алаңда-
ушылықтарын «заңды ақпараттар адамдар-
дың өмірі мен мүлкін қорғаудың орталық 
аспектісі бола отырып, үлкен құндылыққа 
ие» дегенмен байланыстырады. Мысалы, 
ақпаратты іздеу кезінде компьютерлік қыз-
меттер заңгерлер бұрын орындаған көпте-
ген құжаттарды қарау қызметтерін иемденіп 
кетуі мүмкі». Сонымен қатар «бұл қызмет-
тер заңды құжаттарды жасаудан бастап сот 
ісінің нәтижесін болжауға дейін адамды 
құқықтық қызметтің басқа салаларында 
ауыстыруға дайын деуге болады». Адам-
нан айырмашылығы тек бұл технологиялық 
жетілдірілген «ақылға қонымды машина-
лар» «ұйқысыз және кофеинсіз тоқтаусыз 
жұмыс жасай алады». Сонымен қатар «бұл 
өзгерістер құқық саласының кез-келген са-
ласында көрініс беріп келеді: құқық қолда-
ну практикасында, құқықтану ғылымында 
және білім саласында» [13]. 

Қазақстандық практик заңгерлер арнайы 
Сот интернет-сервистерінің қызметтерін 
белсенді пайдаланады. Электрондық үкімет-
тің сайтында әрбір азамат жүйеде жеке ка-
бинетін ашып, сол арқылы тиісті талап арыз 
беріп, сотқа жүгіне алады.

Қазақстан Республикасының сот жүй-
есінде озық түрдегі заманауи ақпараттық 
технологиялар іске қосылған, мысалы, 
«Төрелік» жүйесі, «сотқа шақыру қағазы», 
«сот құжаттарымен танысу», «SMS-хабар-
ландыру» сервистері, аудио-, бейнетіркеу 
жүйесі, бейне-конференц-байланыспен сот 
төрелігін қашықтан басқару. Мәселен «Сот 
кабинеті» сервисі арқылы барлық сот ісін 
жүргізудің салалары бойынша электрон-
дық түрде 50-ден астам қызмет түрлері 
жетілдірілген, оның ішінде сотқа талап 
арызбен жүгіну, атқару парағын беру тура-
лы өтінішті, апелляциялық шағымды және 
басқа да өтініштерді жолдау, онлайн ре-
жимде мемлекеттік бажды төлеу, сот құжа-
тын қарау, істің мәртебесін қарау, сондай-ақ 
сотқа жүгіну мүмкіндігін пайдалану сияқты 

3  Artificial Intelligence Index Report 2022. Stanford Institute for Human-Centered Artificial Intelligence. [Электронный ресурс]. 
URL:  https://aiindex.stanford.edu/ai-index-report-2022/(дата обращения: 21.05.2023)
4  Татуласу арқылы наразылықты еңсеруге болады. 2022ж. [Электронный ресурс]. URL:  https://www.sud.gov.kz/kaz/news/
tatulasu-arkyly-narazylykty-enseruge-bolady) (дата обращения: 21.05.2023)

басқа қызметтер жүйесі жұмыс жасайды. 
Тағы бір жетістік ретінде қазіргі уақытта 
қылмыстық процесті цифрландыруға бағыт-
талған «Е-қылмыстық іс» бағдарламасының 
әзірленіп, іске қосылғандығын атап айтуға 
болады. Аталған бағдарлама қылмысты тір-
кеуден бастап, оны тергеу және үкімді орын-
дауға дейінгі қылмыстық процестің барлық 
кезеңдерін қамтиды. Оның пилоттық апро-
бациясы бірқатар өңірлерде енгізілуде [14].

Алайда шиеленістерді шешудің соттан 
тыс институттары табысты жұмыс жасай-
тын елді-мекендерде даудың 90%-ы сотқа 
жетпей шешіледі. Осы ретте 2018 жылдан 
бастап елімізде медиация орталықтары 
құрыла бастады. Нәтижесінде сотқа түскен 
талап-арыздар саны 2,5 есеге азая түсті. 
Соттан тыс және соттағы татуласуға «Циф-
рлық сот талдауы» атты Жоғарғы Соттың 
жаңа IT сервисі де ықпал етіп отыр. Онда 
жасанды интеллект элементтері алғаш рет 
қолданылған болатын. Бағдарлама қандай 
да бір талап арыз бойынша сот шығаратын 
ықтимал шешімді болжай алады. Осылайша  
тараптар жеңіске жету мүмкіндігін болжап, 
ұзақ уақытқа созылатын соттасу әлегінен 
құтылады.   2021 жылы «Сотқа дейінгі хатта-
ма» атты жоба пилоттық режимде сынақтан 
өтті. Тараптар сотқа дейін-ақ бір-біріне бар-
лық уәждерін айта алады. Осы арқылы олар 
соттасқан дұрыс па, бұрыс па деген сұраққа 
жауап табады. Нәтижесінде талап арыздар-
дың 80% татуласу арқылы аяқталған4. 

Жасанды интеллектінің сот практикасы-
на араласуы соңғы кездері елімізде кеңінен 
талқыланып келеді. Осы тұрғыда Жоғарғы 
Сот, Судьялар одағы және Бас прокуратура 
жанындағы Құқық қорғау органдары акаде-
миясы «Жасанды интеллект  және сот пен 
құқық қорғау жүйесіндегі үлкен деректер 
(Big Data): шындық және уақыт талабы» 
атты халықаралық ғылыми-практикалық 
конференция шеңберінде аталған тақырып 
бойынша алдағы мақсаттарын алға қойды. 
Мемлекет басшысы IT-сот төрелігін дамы-
ту туралы бірнеше рет тиісті тапсырмалар 
берген болатын. Осы ретте форумды ашқан 
Жоғарғы Соттың Төрағасы  А.Мерғалиев 
электрондық сот төрелігін азаматтардың 
конституциялық құқықтары мен бостан-
дықтарын жедел және тиімді қорғауға, сот 
төрелігін адамдар мен бизнес үшін неғұр-
лым қолжетімді және ашық етуге мүмкіндік 

беретін сот жүйесін жаңғыртудың негізгі 
векторларының бірі ретінде атап өткен бола-
тын. Қазақстан соттарында цифрландыруды 
дамыту деңгейі туралы айта келе, Жоғарғы 
Сот Төрағасы сот төрелігінің тиімділі-
гі жөніндегі Еурокомиссияның 2020 және 
2022 жылдардағы соттардың IT-технология-
ларды қолдануы жөніндегі шолуларында 47 
елдің ішінде 4-орынды иеленетінін айтты. 
Сонымен қатар 2023-2024 жылдары қыл-
мыстық істі тергеу электрондық форматқа 
көшірілу жоспарланып отыр .

Қорытынды
Жоғарыда айтылғандардың негізінде 

қазіргі уақытта құқықтық салада жаңа тех-
нологияларды дамыту келесідей бағыттар-
ды бөліп көрсетуге болады: күнделікті көп 
қолданылатын заң қызметтерін автомат-
тандыру, қызмет алушылар үшін заңгерлік 

онлайн-сервистерді дамыту, сот төрелігі 
жүйесін онлайн форматқа көшіру, жасан-
ды интеллект элементтерін нормашығар-
машылық процеске, оның ішінде заң жоба-
лау қызметіне, құқық қолдану қызметіне, 
құқықтық білім беру саласына енгізу. 

Жасанды интеллект технологияларының 
қарқынды дамуы заң қауымдастығына жаңа 
қиындықтар туғызады және жалпы заң прак-
тикасы, құқықтану мамандығы, құқықтану 
саласы үшін негізгі сын-қатерлердің бірі бо-
лып табылады. Біздің ойымызша жасанды 
интеллектті дамыту және қолдану заң прак-
тикасы мен кәсібіне айтарлықтай әсер етеді. 
Жаңа жұмыс жағдайларына бейімделе ала-
тын, күрделі стандартты емес міндеттерді 
шеше алатын жоғары білікті заңгердің рөлі 
қоғамда маңызды болып қала береді деп 
болжауға болады.

